
   Ют сăмахра тăванлăх шырамастăп,

Тăванлăха упрать тăван чĕлхе.

Телей тупас тесе ют çĕрсене каймастăп,

Улăштармастăп эрĕмпе илемлĕхе.



Анчах, тăван, хăшпĕрисем каяççĕ

Таçта телей те янтă шыраса.

Хăйсем чăвашшине йăлтах манаççĕ,

Ют ят та хушамат таçтан тупса.



Тăван çĕре сутса телей шыраççĕ,

Атте тесе калаççĕ ютсене.

Тăван килне те амăшне манаççĕ,

Суя илем илеççĕ аллине.



Çĕн çурт лартма тесе вăрман касаççĕ,

Курмаççĕ йывăçсем йăлт хăрнине.

Ют вăрманта йăлтах пăтрашăнаççĕ,

Курса ниçта та çул-йĕр çуккине.

  